
Puoh jieškote-
uvahasâš párnáid.
Tunjin, kote tarbâšah iše.
Tunjin, kote lah luholâš.
Tunjin, kote lah pyeri 
ustev iärásáid.
Tunjin, kote 
tarbâšah ustev.
Tunjin, kote lijjih 
ohtii páárnáš.
Já tunjin, kote kuásnii 
rávásmuuh.

parlamentaarlaž komiteatuâjast da tõn 

komitea lij priimmâm tän strategia vueʹssen 

õõlmâsceälkkmõõžž da strategia tuärjjõssân 
åårrai pååđõõlmtõõzz puk käunnʼje strategia 
neʹttseeidain www.lapsistrategia.fi

Kõskksaž jurddi

Päʹrnnstrategiain raajât päärnai vuõiggâdvuõđid 
ciʹsttjeei päʹrnn -da piârrmiõttlõs Lääʹddjânnam. 
Lââʹssen päʹrnnstrategiain staanât päärnaid kuõskki 
vuâđđ- da ooumažvuõiggâdvuõttõõlǥtõõzzi täävtõõzzlaž 
da konsisteʹntt čõõđtummuš jeäʹrben õM päärnai 
vuõiggâdvuõđi suåppmõõžž meâldlânji. Meerlaž 
päʹrnnstrategia tarbb lij pâjjnam õuʹdde määŋg jeeʹres 
halltõõzz äiʹǧǧen.

Strategia taarbšet ouddâl puki tõn diõtt, što

päärna vuõiggâdvuõđi diõtt vääžnai 
tuʹmmstõõǥǥ da juʹrddi lie täujja 
veeitlõs jie-ǥa pâi vuâđđâʹvve 
konsisteʹnttlânji Lääʹddjânnam vuâđđ- 
da ooumažvuõiggâdvuõttõõlǥtõõzzi 
ciʹsttjummša, da tõn diõtt

päärnai vuõiggâdvuõđi teâuddjummuš 
šâdd jäänmõsân tõn mieʹldd, mõõk lie suu 
tuâǥǥõs, piârri da jeeʹres vaʹstteei ääʹšš.

Tän strategia kõskksaž täävtõssân lij raajjâd 
ǩeâllʼjeei, konsisteʹntt da kuʹǩesäiggsaž vuâđđ 
meerlaž päʹrnn- da piârpolitiʹǩǩe. Strategiain 
viiǥǥât õõudâs päärnaid da piârrjid kuõskki 
tuʹmmstõktuâi, õhttsažtuâi da tuåimmjemnaaʹlid 
nuʹtt što tõʹst vääʹldet lokku pukin vaaldâšm vuuʹdin 
da taaʹzzin veiddsânji da systemaattnalla vuâđđ- da 
ooumažvuõiggâdvuõttõõlǥtõõzzid.

Strategia vuâđđââvv koumm vueiʹvvjurddja: 
 

Strategiain raajât tuõđi päʹrnn -da 
piârrmiõttlõs, päärnai vuõiggâdvuõđid 
ciʹsttjeei  Lääʹddjânnam.

Päärnai vuõiggâdvuõđid da staattus 
raajât põõššjen nuʹtt, što päärnai 
vuõiggâdvuõđid vääʹldet lokku 
konsisteʹnttlânji puk poliittlaž da 
tuõttvueʹǩǩšõs tuåimmjummšest jeeʹres 
õhttsažkooʹddi vuäzzlai paaldâst da 
što päärna vuäǯǯa teâđ siʹjjid kuulli 
vuõiggâdvuõđin.

Rännʼjeei statuuzzâst åårrai päärnai 
staattus staaneet da sij taarb toobdât 
pueʹrben.

õM päärnai vuõiggâdvuõđi suåppmõõžž 1 artikla mieʹldd 
õõlmâs-suåppmõõžžâst päärnan juuʹrdet juõʹǩǩʼkaž 
vuâlla 18-âkksaž ooumaž, ǥõõi ij pärnna suåvldeei laaʹjji 
mieʹldd tiuddâkksažvuõđ vuäǯǯat ääiʹjben. Meersaž 
päʹrnnstrategia kuâskk tiʹnt-aa pukid, ǩeäk lie vuâlla 18- 
âkksaž. Lââʹssen strategiast da tõn tiuʹddepiijjmõõžžâst 
vääʹldet veiddsânji lokku piârri, koin päärna jeäʹlle, di 
päʹrnnvuõđ da vuõrâsvuõđ lõõđâspooddâst åårrai nuõrr 
vuõrâsoummu.

Strategia 
vuõiggâdvuõđlaž 
da õhttsažkååddlaž 
vuâđđ

õM päärna vuõiggâdvuõđi suåppmõš 
(SopS 59-60/1991) lij Lääʹddjânnam õõlǥteei 
ooumažvuõiggâdvuõttsuåppmõš. Tõt meäʹrat tõk vuâlla 
18-âkksaid kuulli vuõiggâdvuõđid, koid suåppmõšvaldiai 
âlgg staanâd jeeʹres jieʹllem da õhttsažkååʹdd vuuʹdin.

Tän päʹrnnstrategiast lij mieʹrren čõõđted suåp-
pmõõžž Lääʹddjânnma pijjum õõlǥtõõzzid. Strategia 
nuäjjââtt õM päärnai vuõiggâdvuõđi suåppmõõžž 
lââʹssen jeeʹres Lääʹddjânnam kuõskki vuâđđ- da oou-
mažvuõiggâdvuõttõõlǥtõõzzid da Lääʹddjânnam nâânas 
vuõiggâdvuõttvaldiaäʹrbbvuõʹtte.

Strategia tueʹǩǩen lie õM päärnai vuõiggâdvuõđi 
suåppmõõžž nellj takaivuâđđjurddi: cårsteʹmesvuõtt, 
päärna pueʹrrvuõtt lij vuõss-sâjjsaž, päärna vuõig-
gâdvuõtt jieʹllma, jieʹllmen piâssmõʹšše da õõudâs 
viikkmõʹšše da päärna vuässadvuõtt.



12 STRaTegia VuäʹnKânJi

Páárnášstrategia sajattâh párnáid kyeskee 
miärádâstoohâm já tooimâ vuáđđun já
pirrâduvâst:

Vuáđu- já 
olmooš-

vuoigâdvuođah

Pärnivuotâ

Jođettem
Áámmátlâš 

tiätu já máttu

naavcah

PÄRNI
STRATEGIA

Tutkâmuštiätu

Lahâasâttem

Vuáđuáárvuh Siärvádâh

Peerâ



• Párnái puđâldâsâi já eres 
astoäigitoimâm olášuttem

• Párnái suojâlem puohlágán viehâvääldi vuástá

• Pärniperrui pijssájeijee eellimtääsi já 
sosiaaltorvo visásmittem sehe pargo 
já perruu oohtân heiviittem

• Párnái já perrui tárboid västideijee sosiaal- 
já tiervâsvuotâpalvâlusâi olášuttem

• Párnái individuaallâš tárboid västideijee 
arâšoddâdem já škovlim ornim

• Párnái alda- já verdikoskâvuođâi tuárjum

• Párnái kuullâm, uásálâšvuođâ já 
vaiguttemmáhđulâšvuođâi ovdedem

• Rašes tiileest leijee párnái vuoigâdvuođâi turvim

• Olgoštem já sierâárvusâšvuođâ tuástum 
párnái já pärnijuávhui tááhust

• Párnáá hiäđu vuosâsajasâšvuođâ aktiivlâš 
heiviittem já pärnivaiguttâsâi árvuštâllâm

• Pärniaašij koordinistem, pärnistrategia, 
tiäđui čuággim já párnáá 
vuoigâdvuođáid kyeskee škovliittâs

Olesvuođah, moh váldojeh huámmášumán 
páárnášstrategiast:



Puki päärnai 
Lääʹddjânnam

Suomâ lii šiev saje 
párnáid šoddâđ 
já stuárruđ.



Puki päärnai 
Lääʹddjânnam

Vision päärnai 
vuõiggâdvuõđid 
ciʹsttjeei 
Lääʹddjânnam

Päʹrnnstrategiain raajât päärnai vuõiggâdvuõđid ciʹsttjeei 
päʹrnn -da piârrmiõttlõs Lääʹddjânnam. 

Strategia vision lij Lääʹddjânnam, koʹst päärna 
vuõiggâdvuõđ teâuddje tiuddmeärrsânji da õõut-tääʹs-
seld õhttsažkååʹdd pukin vueʹssvuuʹdin. Tõn visiost 
õhttsažkååʹdd puki sektoori tuåimmjeei toʹbdde päärna 
vuõiggâdvuõđi miârktõõzz da päʹrnn -da piârrmiõttlõs 
õhttsažkååʹdd äärv. Visio meâldlaž Lääʹddjânnam tueʹjj-
eet õõutsââʹjest. 

Päʹrnn -da piârrmiõttlõs Lääʹddjânnam investâstt 
päärnai da piârrji pueʹrrjieʹllma. Pueʹrrjieʹllem tuärjjee 
piârrji riʹjttjeei piʹrǧǧummuš, tuåimmai tuâi da piâr-
jieʹllem õʹhttešiõttummuš, pueʹrr õõlmlaž kääzzkõõzz 
da tuåimmjemõudldõõzz pääiklaž tääʹzzest di aktiivlaž 
meerlažõhttsažkåʹdd. Visio meâldlaž Lääʹddjânnmest 

vueʹǩǩšõs õõutverddsaž da määŋgpeällsaž ouddpeâmm 
da škooultõs čõõđte päärna vuõiggâdvuõđ šorrnummša, 
vuõrsmummša da mättjummša. Päärnai määŋgnallšem 
jieʹllemvueʹjj da taarb toobdât da viõkkvääʹld, čårstem da 
jeeʹresärvvsažvuõđ vuâsttatuâsttmõš vääʹldet tuõđsânji. 
näkkam Lääʹddjânnam lij šiõǥǥ päiʹǩǩ päärnaid šõddâd 
da šorrned. 

Päärnai vuõiggâdvuõđid ciʹsttjeei Lääʹddjânnam tääʹ-
vat päärnai õuʹdde pohttam vuäinlmid da praavâd siʹjjid 
vueiʹttemvuõđ vuäǯǯad ââʹǩǩtääʹsseld teâđ še vaiʹǧǧes 
teemain. Päärna vaʹldde beäʹl jiiʹjjes aarǥ pirrõõzzid da 
vueʹjjin, da sij miõl ǩeäʹsse še mij õhttsažkååʹdd jõnn, 
pâʹjjelpuõlvvõõǥǥlaž kõõččmõõžžid årra. Päärna tåʹbdde 
jeärbi mieʹldd äimmõsmuttâz kõskksaž miârkktõõzz sij 
puõʹttivuõʹtte da digitalisaatio vaar da vueiʹttemvuõđid. 
Päärnai vuässadvuõtt lij vääžnai sââʹjest visio meâldlaž 
Lääʹddjânnmest. 

Päärna vuõiggâdvuõđid ciʹsttjeei Lääʹddjânnmest 
päärnaid da piârrjid vaikkteei tuåimmjummuš nuäjjââtt 
plaanuum päʹrnn- da piârpolitiʹǩǩe di päärna vuõig-
gâdvuõđi čõõđtummša ǩeeʹjjmieʹldd poliittlaž tuåim-
mjummuž. Visio meâldlaž õhttsažkååʹddest nââneet, što 
tuåimmjummuž vaikktõõzz päärnaid ärvvtõõlât tääʹrǩeld 
da što päärnaid kuõskki tuʹmmstõktuâjj vuâđđââvv 
vueʹǩǩšõs tiõttu da ääʹššmeâldlaž tuʹmmjõʹsse. Tõn 
Lääʹddjânnmest teâuddje puõlvvõõǥǥi kõskksaž vuõigg-
vuõđmeâldlažvuõtt da päärnai vuõiggâdvuõtt vuässõʹsse 
õhttsažkååʹdd resuursin. 

Päärna vuõiggâdvuõđid ciʹsttjeei Lääʹddjânnam 
lij demokraattlaž vuõiggâdvuõttvaldia. Tõt câgg 
õhttsažkååddlaž polarisâsttmõõžž, teâđain manipulâstt-
mõõžž da õhttsaž kõõččmõõžži radikalisâsttmõõžž da tõn 
diõtt tõt tåbdd demokratia- da ooumažvuõiggâdvuõt-
tšõddeem miârktõõzz. Kõskksaž lij tuärjjeed puki päärnai 
vuõiggâdvuõđ miõttlõs pueʹttiäigga da sij vuässadvuõđ 
õutstõõzzin da õhttsažkååʹddest.  

nâânas da resilieʹntt õhttsažkåʹdd lij vääžnai sââʹjest 
muttsid, kriisid da čoʹrstemvuõʹjjid vaʹsttummšest. 
Päärna vuõiggâdvuõđid ciʹsttjeei Lääʹddjânnmest tuärjj-
eet päärnai, piârrji da õõutstõõzzi resuursid da kri-
isǩeâllʼjemvuõđ da staaneet päärna vuõiggâdvuõđid še 
samai vaiggâd jeällmõõžžin Visio meâldlaž Lääʹddjânnam 
vaʹsttad še pueʹttiääiʹj vaʹǯǯtõõzzid čieʹppeld da päärna 
vuõiggâdvuõđid ciʹsttjeeʹl.

Párnáá 
vuoigâdvuođâi 
kunnijâttee Suomâ 
lii demokraatlâš 
riehtistaatâ.

Čårstummuž da 
jeeʹresäärvʼvuõđ 
vuâsttatuâsttmõš

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Päärna vuõiggâdvuõđid ciʹsttjeei Lääʹddjânnam lij puki 
päärnai Lääʹddjânnam. Tõn Lääʹddjânnmest päärna 
vuõiggâdvuõđi teâuddjummuš ij leäkku ǩidd tõʹst, 
koʹst son lij šõddâm, måkkam suu piârtuâǥǥõs lij, leʹbe 
suu jeeʹres jiõččvuõđin. Päärna vuõiggâdvuõđid tuõđi 
ciʹsttjeei õhttsažkååʹddest  vääʹldet lokku što päärna lie 
määŋgnalla jeeʹresnallšem da seeʹst lie jeeʹresnallšem 
sââʹjj da taarb seämmast ǥu staaneet juõʹǩǩ päärna 
vuõiggâdvuõđ pueʹtted ââʹnned ciiʹstin da ââʹjj di 
šõddâmtääʹss meâldlânji jiõččnan. 

Tän poodd päärnai pueʹrrjieʹllem lij Lääʹddjânnmest 
polarisâsttam: šuurmõs vueʹzzest päärnain mâânn 

puârast, leâša vueʹss päärnain lie pannvââi. Pueʹrrjieʹllem 
polarisâsttmõš šâdd kõrrsubun kriis-sõõʹjin da čoʹrstem-
vuõʹjjin, da kriisi hääitla seuʹrrjõõzz noorâʹtte rââʹžžmõs 
sââʹjest åårrjid. Piʹrǧǧummušvaiggâdvuõđ rââžžee 
päärnai vueiʹttemvuõđid õõutverddsaž da tääʹssärvvsaž 
vuässadvuõʹtte õhttsažkååʹddest. Päʹrnnvuõđâst šõddâm 
jeeʹresärvvsažvuõtt leʹbe vääʹnn vuäitt seeičâʹstted 
kookkas vuõrâsvuõʹtte, da huõllân lie še päʹrnn-
piârǩeeuʹhesvuõđ pâʹjjelpuõlvvõõǥǥla vaikktõõzz. 

Čårstummuš kuõskat määŋgid päärnaid jeeʹres 
määinin. Ouddmiârkkân šõddâmvuõʹtte, leeʹšǩ eunna, 
ååskldõʹǩǩe, ǩiõʹlle, vâkka leʹbe puõʒʒlma, sooǥǥbeälla 
leʹbe seksuaalʼlaž kärŋŋummša õhtteei čårstemǩiõččlâstt-
mõõžž kuõskte še päärnaid. Mäŋgg täin aaʹššin 
toobdât čårstummuž vuâstlaž lääʹjjšiõttmõõžžâst, leâša 
čårstummuž cõggmõõžžâst da õõutverddsažvuõđ lââʹzz-
tummšest päärnai aarǥâst lij võl jiânnai tueʹjjeemnalla. 

Pannaaʹššid kässjõõttâm lââʹssen lij vääžnai 
tuåimmad vueiʹvvmeäʹr tieʹđeeʹl da ouddtuʹmmjeeʹl što 
vueiʹtet ainsmâʹtted tõt, što puki päärnai vuässadvuõtt 
õhttsažkååʹddest teâuddai nuʹtt puârast ko vââjj. Päärnai 
jeeʹresäärvʼvuõtt teäddad, jõs meärrõõzzid valmštõõleeʹl 
da tuåimmjummuž plaaneeʹl jeäʹt valddu lokku tõi 
tuõttvueʹǩǩšõs vaikktõõzzid jeeʹres sââʹjest åårrai 
päärnaid. Tõn diõtt valmštõõllmõõžžâst da plaaneem da 
ooudâsviikkâmtuâjast feʹrttai väʹldded lokku kuhttu, nuʹtt 
päärna jiiʹjjes spesiaaljoukkân ǥu še päärnai kõskkneez 
jeeʹresnallšem sââʹjj da taarb. 

Čårstummuž da jeeʹresäärvʼvuõđ vuâsttatuâsttmõš 
lij õhtt õM päärnai vuõiggâdvuõđi suåppmõõžž 
kuõʹddi prinsiippin. Suåppmõõžž 2 artikla mieʹldd 
suåppmõšvaldiain feʹrttai ciʹsttjed da staanâd 
õõlmâs-suåppmõõžžâst tobdstum vuõiggâdvuõđid 
pukid tõi lääʹǩǩââʹnnemvääʹld vuâlaž päärnaid krååʹma ni 
mõõnnallšem räʹtǩǩummuž. Lââʹssen tõk reäʹmme pukid 
tarbbsallaž tuåimid, što vuäiʹtte ainsmâʹtted, što päärna 
suõjjeet juõʹǩǩnallšem čårstummšest da raŋstõõzzâst, 
kook vuâđđâʹvve suu puärrsi, lääǥǥlaž huõlteeʹjees leʹbe 
jeeʹres piârneeʹǩǩees statuʹsse, tuåimmjummša, jurddjid 
leʹbe väimmjurddjid. Čårsteʹmes tuåimmjummšest da 
õõutverddsaž âânnmõõžžâst mieʹrreet še määŋgin 
jeeʹres ooumažvuõiggâdvuõttsuåppmõõžžin. Seämmast 
õM päärnai vuõiggâdvuõđi komitea lij teäʹddääm 
teâttvuâđđsažvuõđ miârkktõõzz päärnai pueʹrrjieʹllem 
di vuõiggâdvuõđi ooudâsviikkmõõžžâst Tän poodd 
päärnai statuuzz kuõskki teâđ noorrmõõžžâst lie pann-
looglažvuõđ da reäiʹj, mii rââžžad teâđain jååʹđtummuž 
päärnai pueʹrrjieʹllem pueʹreem diõtt.

Suomâ lii puoh 
párnái Suomâ.

STR ATEEGLA 
JURDDI

ČåRSTuMMuž da JeeʹReSääRVʼVuõđ VuâSTTaTuâSTTMõš

Viiǥǥât ooudâs plaaneemnallšem tuåimin 
päärnai õõutverddsažvuõđ. noorât da 
äuʹǩǩeet teâđ pueʹrrjieʹllemjeäʹrdõõzzin 
da tõi määinain, da riõmât tuåimid 
pueʹrrjieʹllemjeäʹrdõõzzi ǩeeʹʒʒeem diõtt 
nuʹtt vaikkteei da päärnai vuõiggâdvuõđid 
ciʹsttjeei naaʹlin ǥu pâi vueiʹtlvaž. 

ainsmââʹttet, što jeeʹresnallšem 
kääzzkõõzz, tuärjjõsmaall da 
vuässadvuõđ kanaal lie õõutverddsânji 
da čårsteǩâni vuäǯǯamnalla puk 
päärnaid Viiǥǥât ooudâs âsttjemvuõđ 
da jeeʹresnallšem teâttõhttsažkååʹdd 
tuåimmjem-maallid jeäʹrben päärnaid 
da päärnai määŋgnallšemvuõđ lokku 
vääʹldeeʹl.

Rännʼjeei sââʹjest 
åårrai päärnai 
vuõiggâdvuõđi 
staanummuš

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Päärna staattus vuäitt leeʹd jeeʹres määinain 
rännʼjeei tõnnalla, što tõt õõlǥat veʹrǧǧneeʹǩǩin 
da jeeʹres tuåimmjeeʹjin spesiaal vuâmmšõõzz. 
Rännʼjemvuõtt vuäitt õhttned kuʹǩǩen pišttum 
da õhttsažkåʹddrajjõõzzâst šõõddi čårstummša 
ouddmiârkkân vââʹjj, puõʒʒâlm leʹbe leeʹšǩ eeuʹn diõtt. 
Rännʼjemvuõtt vuäitt nuuʹbb beäʹlnn leeʹd vueʹjjpuõđlaž, 
jõs päärnaž lij ouddmiârkkân päärnaisuõjjõõzz 
äʹššneʹǩǩen leʹbe suʹnne lij tueʹjjääm veäʹr, son lij 
rekkõõzzâst kaađčum leʹbe viârtum. Lij-i miârkteei, 
što pukin päärnaid kuõskki tuʹmmstõktuâjast 
da tuåimmjummšest vääʹldet lokku vaaʹreel da 
vueʹjjpuõđlânji päärna tuõttvueʹǩǩšõs jeällmõõžžid. 

Lääʹddjânnam ooumažvuõiggâdvuõttõõlǥtõõzzi 
čõõđtem diõtt ij faat, što šuurmõs vueʹzzest päärnain 
mâânn puârast. Tän poodd tõk päärna, kook lie määinast 
leʹbe nuuʹbbest jäänab rännʼjeeʹjes sââʹjest ko jeärraz, jie 
pâi vuäǯǯ tuärjjõõzz da vieʹǩǩ, koon sij taarbše. Päärnaid 
meinnum kääzzkõõzz jie leäkku pâi konsisteʹnttlânji da 
veiddsânji vuäǯǯamnalla, da kääzzkõõzzi õsttmõš vuäitt 
tuõttääʹššest õõlǥted resuursid , koid pukin päärnain 
leʹbe piârrjin jie leäkku. Mäŋgg päärna teivva še čårsteei 

rajjõõzzid leʹbe lueǯǯjeʹtemes naaʹlid samai tõin vuõʹjjin, 
koin sij jäänmõsân taarbšeʹče tuärjjõõzz leʹbe vieʹǩǩ.

Päärna jeällmõõžžin vuäiʹtte leeʹd seämma ääiʹj 
määŋg jeeʹres ääʹšš, kook lââʹzzte jeeʹresnalla suu 
statuuzz rännʼjemvuõđ. Tät ǩeâštʼtat veʹrǧǧniiʹǩǩid 
da jeeʹres tuåimmjeeʹjid lääʹđes päärna ouddõõzz 
tuʹmmjummša, määŋgämmattlaž õhttsažtuõjju da 
kääzzkõõzzi âsttjemvuõđ lââʹzztummša. Seämmast âlgg 
ainsmâʹtted, što päärna teeivat puk tuåimmjummšest 
vuäzzliʹžžen, ij pâi jeällmõõžžees diõtt.  

õM päärnai vuõiggâdvuõđi suåppmõõžžâst leäʹt 
jeäʹrben välddam lokku rännʼjeei sââʹjest åårrai päärnai 
statuʹsse jeäʹrbi mieʹldd piârri åålǥbeäʹlnn jälsteei päärnai 
sââʹjj kuõskki 20 artiklast, lääʹmes päärnai vuõiggâd-
vuõđid kuõskki 23 artiklast di minoriteʹttjooukid kollʼjeei 
päärnai vuõiggâdvuõđid kuõskki 30 artiklast.  Rännʼjeei 
sââʹjest åårrai päärnai statuuzz staaneet še määŋgin 
jeeʹres ooumažvuõiggâdvuõttsuåppmõõžžin da vuåp-
pâmorgaani vueʹjjin.

Ij lah tuárvi, ete 
stuárráámuu 
uásist párnáin 
mana pyereest.

STR ATEEGLA 
JURDDI

Vääʹldet rännʼjemvuõtt veiddsânji 
lokku ouddcõõggõõtti tuâjast, 
koʹrjjeei tuåimin da kääzzkõõzzin di 
vuõiggâdvuõttstaanriâšldõõǥǥin. 
Lââʹzztet ouddcõõggõõtti tuâi 
da ääiʹjeld aʹlǧǧi tuärjjõõzz di 
kässjõõttmõõžž. 

Lââʹzztet tuåimid jeäʹrben 
rännʼjeei sââʹjest åårrai päärnai 
vuõiggâdvuõđi čõõđtem diõtt. nââneet 
mäŋggämmattlaž tuâi naaʹlid da 
õhttsažtuâi rajjõõzzid päärnai da piârrji 
oʹdinaknallšem taarbid lokku vääʹldeeʹl. 
Vääʹldet lokku piârrji tuärjjummšest 
tõin kollʼjeei da âlddkruuggâst åårrai 
päärnai sââʹjj da vuõiggâdvuõđid jäänab 
plaaneeʹl ǥo ânnʼjõžääiʹj. 

Viiǥǥât ooudâs naaʹlid tobddâd da väʹldded 
lokku kuhttu še õhttsažkåʹddrajjõõzzâst 
šõõddi čårstummuž vaikktõõzzid ǥu 
še vueʹjjpuõđlaž rännʼjemvuõđ päärnai 
statuuzzâst. Toobdât päärna jeällmõõžžin 
jeeʹresnallšem rännʼjemvuõđ lââʹzzteei 
aaʹššid da tõi noorõõttmõõžž.

Päärnai 
sueʹjjlummuš 
viõkkvääʹldest

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Lääʹddjânnmest lij tueʹjjuum nâânas ooudâsviikkâmtuâi 
päärnai viõkkvääʹldest sueʹjjlummuš diõtt. Viõkkvääʹld 
hääitaid toobdât pueʹrben da fiʹttjõõzz päärnaid tillʼlõõvvi 
viõkkväldda lie čouggâm. 

Vaʹǯǯtõssân lij veâlâinn, što viõkkväʹldd da 
hueʹneldâânnmõš päärna õõldâs- da verddsažkõsk-
kvuõđâst pääcc leeiǥas täujja kueʹstʼtemmen. 
Kääzzkâʹsttemriâššmõš ij pâi oʹnnest vaʹstteed tuärjjõõzz 
taarbid nokk viõkkšânji Päärnžen šõddâm fyyslaž, jiõgg-
saž leʹbe seksuaalʼlaž viõkkväʹldd lij miârkteei riskktuejjeei 
mâʹŋŋlest šõõddi pueʹrrjieʹllma, da päärnže jiõccses 

tillʼlõõvvi viõkkvääʹld lââʹssen še päärna õõldâskõsk-
kvuõđin aiccâm viõkkväʹldd lij hääitlaž päärnže. 

håʹt-i fiʹttjõõzz päärnaid tillʼlõõvvi viõkkväldda lie 
čouggâm, mäŋgg päärna teivva veâlâinn aarǥstes 
viõkkvääʹld, heâmmummuž, ääuktõõllmõõžž leʹbe 
hueʹneldâânnmõõžž. Päärna teivva viõkkvääʹld še 
piârkruugg åålǥbeäʹlnn ouddmiârkkân škooulâst, 
staarjõõzzin leʹbe digitaalʼlaž pirrõõzzâst, jie-ǥa päärna 
ǩiõččlâsttmõõžž tuõđâsvuõđ tobddu dovoʹlna. Päärna 
pueʹrrjieʹllem vuäitt vaarrted še päärna jiijjâs päʹrtteei 
jälstõõttmõš. Tõn lââʹssen, što viõkkvääʹld ǩiõččlõsttum 
päärnaid jie kaunnu vuõiggäiggsaž da vaikkteei vieʹǩǩ, 
viõkkväldda vieʹrrlõvvum päärnaid ij leäkku nokk vieʹǩǩ 
taʹrjjeemnalla. Päärnai kõskksaž leʹbe muđoi päärnai 
õnnum viõkkväldda jeäʹt kässjõttu dovoʹlna viõkkšânji. 

digitaalʼlaž pirrõs lij vääžnai vueʹss päärnai aarǥ, leâša 
tõt taʹrjjad še kanaal heâmmummša da ǩeeuʹsummša. 
Päärnai ǩiõččlâsttam seksuaalʼlaž heâmmummuš intern-
eeʹttest lij eežža takai. Päärnai jiijjâs staansilttõõzzi da 
digitaalʼlaž vuârrvaikktemsilttõõzzi nâânummuš vieʹǩǩat 
cõggâd vueʹzz heâmmummšest, da lââʹssen päärnaid 
feʹrttai ainsmâʹtted vueiʹttemvuõđ vuäǯǯad vieʹǩǩ 
hieʹlǩeld. Päärnai ǩiõččlâsttam seksuaalʼlaž heâmmum-
mša da ääuktõõllmõʹšše feʹrttai kässjõõttâd tâʹlles. 

Päärnai sueʹjjlummuš pukin viõkkvääʹldin lij õhtt 
õM päärnai vuõiggâdvuõđi suåppmõõžž kõskksaž 
vueʹzzin, da vuõiggâdvuõtt jieʹllma lij staanuum še jeeʹres 
ooumažvuõiggâdvuõttsuåppmõõžžin. Suåppmõõžž 
19 artikla mieʹldd suåppmõšvaldia reäʹmme pukin 

ääʹššmeâldlaž lääʹjjšeâtlvaž, vaaldšemvuõđla, sosiaalʼla 
da škooultõsnallšem tuåimid, što sij vuäitče suõjjled 
päärna juõʹǩǩnallšem fyyslaž da jiõǥlvaž viõkkvääʹldest, 
päʹrttummšest, huõlteʹmesvuõđâst leʹbe hueʹneld âân-
nmõõžžâst leʹbe ääuktõõllmõõžžâst. Päärnaid tillʼlõõvvi 
viõkkvääʹld vuâsttatuâsttmõš lij kõskksaž še suåppmõõžž 
vaʹlljeemnallšem påʹrddǩiiʹrjin da määŋgin jeeʹres oou-
mažvuõiggâdvuõttsuåppmõõžžin , mâʹte Lanzarote da 
istanbul suåppmõõžžin.

Jyehi párnáást lii 
iävtuttes vuoigâdvuotâ 
elimân já suojâlmân 
puoh viehâvääldi 
haamij vuástá.

JURDDI

PuKi PääRnai LääʹddJânnaM

Juõʹǩǩ päärnain 
lij määiʹnteʹmes 
vuõiggâdvuõtt jieʹllma da 
suõjjlummša viõkkvääʹld 
häämain.

Jueʹtǩet päärnaid tillʼlõõvvi 
viõkkvääʹld vuâsttsaž tuâi. nââneet 
puärrazvuõttsilttõõzzid da puärrazvuõđ 
tuärjjõõzz nuʹtt, što päärnaid hääitla 
šõddummušnaaʹlid kaaunât grååtnai, 
päärnai vuõiggâdvuõđid da päärna 
spesiaalstatuuzz ciʹsttjeei nuʹbbnallšem 
määinaid. 

Põõžžtet tuâjjnaaʹlid viõkkvääʹld da 
heâmmummuž cõggâm diõtt da ääiʹjeld 
aʹlǧǧi kässjõõttâm vääras. Vuâmmšet 
jeäʹrben digitaalʼlaž pirrõõzzâst 
šõõddi viõkkvääʹld da heâmmummuž 
di digitaalʼlaž pirrõõzzâst liâvtum 
viõkkvälddsaž materiaal. Viiǥǥât ooudâs 
staansilttõõzzid da digitaalʼlaž silttõõzzid 
raʹvvjeei šõddeem-maallid da mättʼtõõzz 

Riõmât plaaneemnallšem tuåimaid 
viõkkvääʹld leʹbe heâmmummuž 
ǩiõččlâsttam päärnai kääzzkõõzzi 
nââneem diõtt da saʹtssjed 
päʹrnnkaaup da jeeʹres ååumkaaup 
vasttsaž tuõjju veiddsânji jeeʹres 
vaaldâšmvuuʹdin. 

Viiǥǥât ooudâs naaʹlid tobddâd viõkkvääʹld da 
hueʹneldâânnmõõžž nuʹtt ääiʹjeld, što päärnaž 
peäss suu tuärjjeei kääzzkõõzzi vuâlla tâʹlles 
ko son tõid taarbaš. Tuâsttad päärnže 
tillʼlõõvvi viõkkvääʹld vaarr vuâstta da viiǥǥât 
ooudâs vaalmâšvuõđid jeeʹresnallšem 
viõkkväʹldd- da hueʹneldâânnamvuõʹjjid 
kässjõõttâm vääras. 

Ooʒʒât viõkksaž, määŋgämmattlaž da 
määŋgvaaldšem mõõntõõllmõõžžid 
päärnai viõkkvälddsaž jälstõõttmõõžž 
cõggâm diõtt. Staaneet 
päärnaisuõjjõõzz vueiʹttemvuõđid 
vaʹǯǯâd sâjjsažhuõl čõõđtummša da 
vuässõõđât da tuärjjeet piârrjid tuâjast 
päärnai veäʹǩǩem diõtt.



Puârastvââjjai 
da siltteei 
päärna

Váldu-ulmen 
lii párnáá 
pyeri eellim.

Päärnai da 
piârrji sosiaal- da 
tiõrvâsvuõttkääzzkõõzz

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Vueiʹvvtäävtõssân lij päärnai šiõǥǥ jieʹllem, koon 
tuåimmai päärnai da piârrji kääzzkâʹsttemsysteeʹm 
tuärjjad. Sosiaal- da tiõrvâsvuõtthuõll 
kääzzkâʹsttemsysteeʹm vueiʹtet fiʹttjed koummtässžen 
jäʹrjstõõvvâm: tõn vuõssmõs tääʹzzest tuâstat 
tiõrvâsvuõđlaž da sosiaalʼlaž proʹbleeʹmid vuâstta 
ooudbeäʹlnn cõggmõõžž mõõntõõllmõõžžin, nuuʹbb 
tääʹzzest põõrǥât cõggâd juʹn hoʹhssjum puõʒʒlmi leʹbe 
sosiaalʼlaž proʹbleeʹmi lossnummuž, da kuälmad tääʹzzest 
põõrǥât koʹrjjeed da ǩiâpsmed juʹn lossnjen šõddum 
puõʒʒâlm leʹbe sosiaalʼlaž probleeʹm häiʹttvaikktõõzzid. 



38 39PääRnai da PiâRRJi SOSiaaL- da TiõRVâSVuõTTKääzzKõõzz

Tän poodd systeeʹm lij uʹcc kuuʹsǩin jie-ǥa tõk 
mainste nuʹtt puârast kõskkneez, da jeäʹrben määŋg 
jeeʹres kääzzkõõzzid taarbšeei päärna da piârri säʹtte 
pääʹcced tuõttääʹššest vieʹǩǩtää da tuärjtää. Kääzzkõõzzi 
õʹhttesuânnʼjummšest leäʹt aiccâm probleeʹm jeäʹrbi 
mieʹldd vuâđđ- da spesiaaltääʹzz kääzzkõõzzi kõõskâst 
da miõlltiõrvâsvuõttkääzzkõõzzi da jeeʹres sosiaal- da 
tiõrvâsvuõttkääzzkõõzzi kõõskâst. Lääʹmes päärnai da sij 
piârrji kääzzkõõzzi koordinâsttmõš lij vännai, mii heät-
tʼtââtt miârkkteeinalla päärnai šõddmõõžž tuärjjummuž. 
Kääzzkâʹsttemsysteeʹm vaʹǯǯtõõzz lie vueiʹnnemnalla še 
päärnaisuõjjõõzzâst.

šiõǥǥ miõlltiõrvâsvuõđ vuâđđ raajsmââvv päʹrnn-
pooddâst, da tõn diõtt miõlltiõrvâsvuõđ tuärjjeei da tõn 
sieʹjjtõõzzid hoiʹddjeei kääzzkõõzzin lij vääžnai  miârktõs 
päärnai pueʹrrjieʹllmest. Miõlltiõrvâsvuõđ heämmõõzz 
lie miârkteei meertiõrvâsvuõđlaž vaʹǯǯtõõzz, jie-ǥa 
miõlltiõrvâsvuõttkääzzkõõzz tän poodd tiõuddu seämma 
tääʹzzest jeärrsi sosiaal- da tiõrvâsvuõttkääzzkõõzzivuiʹm. 
Miõlltiõrvâsvuõđ heämmõõzzi håiddmõš da šiõǥǥ 
miõlltiõrvâsvuõđ raavummuš õudlde tuåimmai kääzz-
kõõzzid da määŋgvaaldšem tuåimid čårrõõttmõõžž da 
proʹbleeʹmi noorõõttâm cõggmõõžž diõtt. 

škooulʼjum, siltteei da puârast vââjji personkåʹdd 
vieʹǩǩat staaneed päärna vuõiggâdvuõđid da pueʹr-
rjieʹllem čieʹppeld da konsisteʹnttlânji. Sosiaal- da 
tiõrvâsvuõttkääzzkõõzzi personkååʹdd vaajtemvuõđ 
ǩeäʹppummuš nâânad še vueʹzzstes kääzzkõõzzi kval-
iteeʹtt da juätkkjemvuõđ, ǥu kääzzkõõzzid õõʹnni päärnaž 

vuäitt naʹddjõõttâd jiijjâs staani vuõrâsooumže suu 
kontakttân. Tän poodd täk täävtõõzz jie tiõuddu tiudd-
meärrsânji, peʹce personkååʹdd lie määŋgin kääzzkõõzzin 
kuârmmjum da vaajtemvuõtt lij jõnn.  

Kääzzkâʹsttemsysteeʹm feʹrttai vuâđđad tõõzz, što 
kääzzkõõzz šâʹdde päärnain da piârrjin, što kvaliteʹtt 
lij šiõǥǥ, što tõk riʹjtte da lie vuäǯǯamnalla.  Riʹjttjeei 
ääiʹjeld älggam tuärjjõs da pueʹrrjieʹllem da tiõrvâsvuõđ 
ooudâsviikkmõš cõʹǧǧe puârast lossääb kääzzkõõzzi 
taarbid da pueʹree kuuʹǩǩen peʹštteeʹl päärnai di piârrji 
jieʹllemkvaliteeʹtt da aarǥ. Sosiaal- da tiõrvâsvuõtthuõl 
kääzzkõõzzi vaikktemvuõđ lââʹzztem diõtt nââneet 
õhttsažtuâi čuõvtemtuåimin da frijjääiʹj kääzzkõõzzin di 
jeeʹres õõutstõõzzivuiʹm. 

Sosiaal- da tiõrvâsvuõttkääzzkõõzz lie vääžnai, 
määŋgai ooumažvuõiggâdvuõttõõlǥtõõzzi 
tiuddmõõžžâst. õM päärnai vuõiggâdvuõđi suåppmõõžž 
24 artiklast nââneet, što päärnast lij vuõiggâdvuõtt 
pukin pueʹrmõs vuäǯǯamnalla åårrai tiõrvâsvuõttsâjja 
da tiõrvâsvuõttkääzzkõõzzid, da vuâđđlääʹjj 19.3 § 
mieʹldd õõlmâs vääʹldest feʹrttai staanâd, tõn mieʹldd 
mii laaʹjjin tääʹrǩben šiõtteet, juõʹǩǩʼkiʹžže riʹjttjeei 
sosiaal- da tiõrvâsvuõttkääzzkõõzzid da ooudâsviikkâd 
narood tiõrvâsvuõđ. Sosiaal- da tiõrvâsvuõttkääzzkõõzz 
lie še kõskksaž määŋgin euroopp oođuum sosiaalʼlaž 
vuâđđǩeeʹrj meärrõõzzin.

Viiǥǥât ooudâs tõt, što kääzzkõõzzi 
vuâđđan lie päärna da piârri, što tõk lie 
vuäǯǯamnalla, da hieʹlǩeld vuäǯǯamnalla 
åårrai tuåimmjemhäämaid ouddmiârkkân 
piârkõõskõsmaall vieʹǩǩen. Tobdškuäʹđet 
vueiʹttemvuõđid viikkâd ooudâs 
ouddtuʹmmjeei da cõõǥǥi tuåimmjem-
maallid di ääiʹjeld aʹlǧǧi tuärjjõõzz da 
nââneet kääzzkõõzzid tiõttu, taʹrbbe da 
oʹdinaknallšem kääzzkõspalggsid vuâđđõõvvi 
naaʹlin. Tuärjjeet personkååʹdd silttummuš, 
pueʹrrjieʹllem da põõššâmvuõđ. 

Vääʹldet lokku veiddsânji sosiaal- da 
tiõrvâsvuõttkääzzkõõzzi õʹhtte njââđđmõš 
čuõvtemkääzzkõõzzivuiʹm, jeeʹresnallšem 
pueʹrrjieʹllem da tiõrvâsvuõđ ooudeei 
kääzzkõõzzid, tuåimmjummšid da 
õutstõõzzid. Viiǥǥât ooudâs kuälmad sektoor 
oudldõõzzid tuärjjeed päärnaid da piârrjid 
kääzzkâʹsttemriâššmõõžž tiuddeei nalla. 

Staaneet juõʹǩǩ päärnže staani 
šõddeempirrõõzz da jeeʹres pueʹrr 
miõlltiõrvâsvuõđ oudldõõzzid. Viiǥǥât 
ooudâs miõlltiõrvâsvuõttkääzzkõõzzid 
da šiõǥǥ miõltiõrvâsvuõđ ooudeei 
tuâjjhäämaid da vueʹjjid še 
veiddsubun. 

Vääʹldet lokku rännʼjeei statuuzzâst 
åårrai persooni, mâʹte spesiaal tuärjjõõzz 
taarbšeei päärnai, kääzzkõstaarbid Viiǥǥât 
ooudâs päärnaisuõjjõõzz kvaliteeʹtt da 
tuåimmjeeʹji vaalmâšvuõđid čõõđted 
päärnai vuõiggâdvuõđid tiuddmeärrsânji.  
Tuärjjeet šiõǥǥ vueʹjji ooudâsviikkmõõžž 
päärnaisuõjjõõzz jeeʹres tuåimmjempirrõõzzin. 

Vääʹldet lokku vuõrâsoummui vuäǯǯam 
kääzzkõõzzin jäänab plaaneeʹl ǥo ânnʼjõžääiʹj 
sij âʹlddkruuggstes åårrai päärnai sââʹjj 
da vuõiggâdvuõđ. Tobdškuäʹđet päärnai 
jeeʹresnallšem piârsõõʹjid da vääʹldet lokku 
pueʹrben ko ânnʼjõžääiʹj piârrji da piârhäämai 
määŋghämmsažvuõđ.

Ouddpeâmm da 
škooultõs

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Vueʹǩǩeš da õõutverddsaž ouddpeâmm da škooultõs 
lie Lääʹddjânnam raavâsvuõđ. Tõk lie vueʹzzstes 
raajjâm vueiʹtlviʹžžen Lääʹddjânnam jeärmmõõvvmõõžž 
silttummša, innovaatioid da teknologiaaʹje vuâđđõõvvi 
õhttsažkåʹdden, da pueʹtti lååi iiʹjjin škooultõs lij vääžnai 
tuejjeei tuâi muttsid vasttummšest. Lääʹddjânnmest 
lij puârast škooultum personkåʹdd, õllʼjânji škooultum 
uʹčteeʹl da briljantt škooultemriâššmõš, koʹst puuʹtʼtet 
õlltässʼsaž silttummuž da viiǥǥât ooudâs päärnai 
obbvääʹldlaž pueʹrrjieʹllem.

Vueʹǩǩšõs da õõutverddsaž ouddpeâmm, vuõss-
mättʼtõs da škooultõs tääʹzzte päärnai tuâǥǥõõzzâst 

pueʹtti pueʹrrjieʹllemjeäʹrdõõzzid da jeeʹresärvvsažvuõđ. 
Tuʹtǩǩummšin lie hoʹhssjum, što vueʹǩǩšõs ouddpiõmmu 
vuässõõttmõõžžâst lij miârktõs mâʹŋŋlakast mättjem 
diõtt. Lääʹddjânnmest lij määŋgaid jeeʹres jânnmid veʹrd-
deeʹl vääʹnes vuässõõttâmgraadd ouddpeâmmast, håʹt-i 
vueʹǩǩšõs ouddpeâmmast lij kookkâs piʹštti ääuʹǩ päärna 
obbvääʹldlaž šõddmõʹšše. Vuõssmättʼtõʹsse vuässõõttmõš 
lij veeidas da tõõzz vuässââtt miâlggâd ceâlai ââʹǩǩ-klass. 
Jõs škooulâst jååttmõš jõskk leʹbe mättjempuåđõõzz 
päʹcce rââʹššen juʹn ouddâl vuâđđškooul jååttmõõžž, 
čårrõõttâmriskk šorran miârkkteeinalla. 

Ouddpeâmm da oudd- da vuâđđmättʼtõs lie 
čuõvtemkääzzkõõzz da päärnai kõskksaž aarǥ pirrõõzz, 
koin päärnai tuåimmjemvuõđ da vuässadvuõtt teâuddje. 
Ouddpeâmmast da škooultõõzzâst lij vääžnai väʹldded 
lokku päärnai jeeʹresnallšem oʹdinaknallšem taarbid da 
jieʹllemsõõʹjid di vueiʹtlvaž rännʼjeei statuʹsse vaikkteei 
raajõõzz. Tuåimmjeei määŋgvaaldšem õhttsažtuâjj 
tuärjjad päärna da piârri pueʹrrjieʹllem da mättjummuž. 
Mättjummuž tuärjjõõzz âlgg leeʹd dovoʹlna vuäǯǯamnalla. 
Mättjemjeäʹrdõõzz šorrne vuâđđmättʼtõõzz ääiʹj da pukin 
miârkteei joouki kõskksaž jeäʹrdõõzz ooččndâʹtte âʹlddlab 
vuâđđmättʼtõõzz looppteei ââʹǩǩ-klaassid. huõllân lij še, 
što paaʹrni da niõđi mättjemjeäʹrdõõzz lie juʹn Oecd-
jânnmi šuurmõõžž da tõk lie õinn šorrneʹmmen.  

Samai ååʹn ouddpeâmm da škooultõs staanee 
päärna vuõiggâdvuõđ mättjummša da taʹrjjee sââʹjj 
verddsažkõskkvuõđid, õhttsallâšvuõʹtte da kuuʹǩǩäiggsaž 
pueʹrrjieʹllma. Mättjummuž paaldâst âlgg-i väʹldded 

lokku pueʹrrjieʹllem da raʹvvjed, što päärna tuärjjõs da 
mättʼtõõttmõšhuâll seilla raʹvves tääʹzzest. Mättjummuš 
da pueʹrrjieʹllem lie kueiʹmm kueiʹmes tuärjjeei da 
ooudeei. Mättjummuš raajj pueʹrrjieʹllem da pueʹrrjieʹllem 
tuärjjad mättjummuž. Ǩeeuʹsummuš da viõkkvääʹld 
västtsaž tuõjju taarbšet tuåimmjeei vueʹjjid da resuursid. 
Silttummuž da resuursi lââʹssen âlgg raʹvvjed, što päärnai 
kuullmõš da vuässadvuõtt ouddpeâmmast da škooulin 
teâuddje õhttnânji da veiddsânji.

õM päärnai vuõiggâdvuõđi suåppmõõžž 28 artiklast 
mieʹrreet juõʹǩǩ päärna vuõiggâdvuõđâst vuäǯǯad mät-
tʼtõõzz da 29 artiklast meäʹrtet škooultõõzz täävtõõzzid 
Suåppmõõžž 28 artiklast suåppmõšvaldia čõnnâʹtte še 
riõmmâd tuåimid jeäʹrbi mieʹldd škooulâst mieʹrrkõõskin 
jååttmõõžž ooudâsviikkâm diõtt da škooulâstjåått-
mõõžž jõskkmõõžž uuʹcceem diõtt. Vuâđđlääʹjj 16 §:st 
staaneet čuõvtõõzzlaž vuõiggâdvuõđid da šiõtteet 
juõʹǩǩka vuõiggâdvuõđâst määusteʹmes vuâđđmät-
tʼtõʹsse. Ouddpeâmmast da škooultõõzzâst lij vääžnai 
miârktõs še jeeʹres ooumažvuõiggâdvuõttõõlǥtõõzzi 
čõõđtummšest.

Kivsedem já viehâvääldi 
vuástásii paargon 
tarbâšuvvojeh tuáimee 
vuáválâšvuođah.

Joortet mättjempuåđõõzzid pâjjnummša da 
uuʹcceet jeeʹresärvvsažvuõđ plaaneemnallšem 
da täävvõõzzlaž tuåimin. Raʹvvjet dovoʹlna 
resuursid ouddpeâmmast da škooultõõzzâst. 
Staanât juõʹǩǩ päärnže vueiʹttemvuõtt 
oʹdinaknallšem taarbid vaʹstteei škooultõʹsse 
da obbvääʹldlaž mättjummša da silttummuž 
ooudâsviikkmõʹšše. Staanât jeeʹres päʹrnnjoouki 
sââʹjj da vääʹldet lokku räʹnnjemvuõđ raʹvvjeeʹl 
õhttsallaš da vuässõõtti tuåimmjemkulttuur da 
nââneeʹl tuåimmjeei inkluusio da oʹdinaknallšem 
mättjempalggsid. 



48 PuâRaSTVââJ Jai da SiLTTeei PääRna

Tobdškuäʹđet ouddpeâmm miârktõõzz vueʹssen 
škooultõsriâššmõõžž.  Pââʹjeet ouddpeâmm 
vuässõõttâmgraadd nuʹtt što poouʹtet še 
veiddsubun õuʹdde ouddpeâmm oʹdinaknallšem 
da õhttsažkååddlaž miârktõõzz, uuʹcceeʹl 
plaaneemnalla ääʹššlažmääusaid da veeideeʹl 
määusteʹmesvuõđ. Täävtõssân kuuʹǩǩab 
ääiʹjkõõskâst lij määuʹsteʹmes ouddpeâmm. 
Pueʹreet ouddpeâmm kvaliteeʹtt jeäʹrbi mieʹldd 
staaneeʹl riʹjttjeei da õllʼjânji škooultum 
personkåʹdd di ärvvtõõleeʹl da ooudâsviiǥǥeeʹl 
tuåimmjummuž määŋgpeällsânji. Pueʹreet 
ääiʹjeld aʹlǧǧi vuâđđsilttummši mättjummuž 
da vuârrvaikktõskõskkvuõđi põõššâmvuõđ 
ooudâsviiǥǥeeʹl vuõssmättʼtõõzz da 
vuâđđmättʼtõõzz alggvueʹzz obbvuõttân. njââʹđet 
tueʹles- da jeäʹǩǩespeiʹvvtoimmjummuš di 
seäʹbrrtoimmjummuš jäänab vueʹssen škooulpeeiʹv 
da saʹtssjed tuåimmjummuš kvalitetta. 

Staaneet oudldõõzzid päärna mättjummša, 
jeärmmõõvvmõʹšše, da škooulâst 
jååttam tuärrjõʹsse di šõddeem- da 
mättʼtempersoonkååʹdd tuõjju da mättʼtõõtti- di 
mättʼtõõttâmhuâl kääzzkõõzzid. Feʹrttai raʹvvjed 
määŋgvaaldšem õhttsažtuâj teâuddjummuš, 
ǥõõi päärna da piârri vuäǯǯa riʹjttjeei obbvääʹldlaž 
tuärjjõõzz. äuʹǩǩeet ânnʼjõž da ooʒʒât 
määŋgnalla ođđ kuånstid škooulâst jååttam 
kõskldõõvvmõõžž da čårrõõttmõõžž cõggmõʹšše. 
Vääʹldet lokku jeäʹrben škooultummuš 
lõõđâspooddid. Raʹvvjet, što juõʹǩǩ päärnaž 
vuäitt spraavdõõttâd vuâđđmättʼtõõzz mâŋŋa 
uuʹccmõsân nuuʹbb tääʹzz tuʹtǩǩõõzz.  



50 PuâRaSTVââJ Jai da SiLTTeei PääRna

Viiǥǥât ooudâs silttummuž da lââʹzztet 
resuursid päärnai pueʹrrjieʹllem staanmõʹšše 
ouddpeâmmast, škooulâst da jeeʹres aarǥ 
õutstõõzzin. Ǩeeuʹsummuž cõggmõõžž da 
tuâjjrääuh ooudâsviikkmõõžž âlgg leeʹd 
plaanuum da juätkkjeei aarǥâst šõõddi 
tuåimmjummuž. Raʹvvjet tobddmõš- da 
vuârrvaikktõs-silttõõzzid ouddpeâmmast da 
škooulin. Ǩeeuʹsummša kässjõõttâm vääras da 
viõkkvääʹld cõggâm vääras rajjum tuåimmjem-
maalli tuåimmjemvuõđ ärvvtõõlât, pueʹrren 
ǩiõččlõsttum naaʹlid liâvtet da ođđ naaʹlid raajât 
hoʹhssjum taaʹrbi mieʹldd.

Piârri riʹjttjeei 
piʹrǧǧummuš 
da tuâj di piârri 
õʹhttesuåvtummuš

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Piârri riʹjttjeei piʹrǧǧummuš lij vääžnai päärna 
pueʹrrjieʹllem raajji. õõlmâs vääʹld tuâjjan lij tuärjjeed 
piârri da jeeʹres päärna huõllâânnmõõžžâst vaʹstteei 
vueiʹttemvuõđid staanâd päärna pueʹrrjieʹllem 
da oʹdinaknallšem šõddmõõžž. Lääʹddjânnam 
meerekonomii kuârmte mottjeei huâllkõskkvuõtt da 
vueʹllǥaž šõddâmvuõtt, da piârõõvvmõõžž cõgldõõzz da 
šõddâmvuõđ vuâllnummuš lie probleeʹm še ooumažlaž 
ǩiõččâmvueʹjjest. õllʼjab tuâjjvuõttgraadd da tuåimmjeei 
tuâjj- da jieʹllemvueʹǩǩjääll lie piʹštti meerekonomii vuâđđ.

Päärna vuõiggâdvuõđi teâuddjummuš õõlǥat 
ânnʼjõõžž ravvsab staansääiʹm piârrjid, ǥõõi piârrji 

kuârmtõs da päʹrnnpiârǩeeuʹhesvuõtt jie šõõdd päärna 
pannvââʹjjen. Snäätnas lij, što piârri heäjas puåttitääʹss 
da vueʹllǥaž tuâjjvuõttgraadd rââššee päärna sââʹjj 
määŋgnalla, da tät riskk lij tobddum še Lääʹddjânnmest 
jeäʹrben õhttujeäʹlteeipiârrjin. Päʹrnnpiârri ǩeeuʹhesvuõtt 
ij pâi leäkku õhttvuõđâst tuâiteʹmesvuõʹtte, peʹce joba 
peäʹlest ǩeeuʹhes päʹrnnpiârrjin lij tuâjast jieʹlli jeäʹlteei. 

Piârrji pueʹrrjieʹllem ooudee lueǯǯjeei vueiʹttemvuõđid 
da vaʹlljeemväärr tuâj da piârri õʹhttesuåvtummšest 

Perruu pijssájeijee 
áigápuátu lii 
tehálâš párnái 
pyereestvaijeem 
tahhee.

päärnai jeeʹres ââʹǩǩpooddin. Piârmiõttlõs tuâjj-jieʹllem 
lij ceâlai õhttsažkååʹdd äʹšš: pueʹrmõs sââʹjest vueiʹt-
temvuõđ lueǯǯjeei leʹbe vueʹssäiggsaž tuõjju vieʹǩǩte 
nuʹtt teâuddjed päärna vuõiggâdvuõđid, ǥo še vaʹstteed 
kuhttu piârrji da jieʹllemvueʹǩǩjääll taarbid.  nnʼjõžsââʹ-
jest piârri sââʹj lokku välddmõʹšše da tuâj di piârri 
õʹhttesuåvtummša lie kuuitâǥ määŋg kõddâz. 

Piârrji kõskksaž tool päärna vuõiggâdvuõđi 
teâuddjummšest lij tobddum määŋgin õM päärnai 
vuõiggâdvuõđi suåppmõõžž artiklain seämmanalla ǥu 
ekonoomlaž, sosiaalʼlaž da čuõvtemnallšem vuõiggâd-
vuõđid staani ooumažvuõiggâdvuõttsuåppmõõžžin. 
õM päärnai vuõiggâdvuõđi 26 artiklast mieʹrreet 
vuõssmõsân juõʹǩǩ päärnai vuõiggâdvuõđâst naaudšed 
sosiaalstaanâst. Lääʹddjânnam vuâđđlääʹjj 19.3 § 
tiuddad sosiaalstaan kuõskki vuâđđvuõiggâdvuõđid 
šeâttmõõžžin, koon mieʹldd õõlmâs vääʹldest âlgg še 
tuärjjeed piârri da jeeʹres päärna huõllâânnmõõžžâst 
vaʹstteei vueiʹttemvuõđid staanâd päärna pueʹrrjieʹllem 
da oʹdinaknallšem šõddmõõžž.

Čõnnõõđât uuʹcceed 
päʹrnnpiârǩeeuʹhesvuõđ 
plaanuum tuåimin čõõđ 
õhttsažkååʹdd. Päʹrnnpiârrji riʹjttjeei 
piʹrǧǧummuž raʹvvjummuš da 
päʹrnnpiârǩeeuʹhesvuõđ uuʹccummuš 
kaaggât teäddceäkldõssân 
sosiaalstaan ooudâsviikkmõõžžâst.

Viiǥǥât ooudâs õhttsažtuâjast tuâjj-
jieʹllem piârmiõttlõsvuõđ da tobdškuäʹđet 
jeeʹresnallšem tuâj tueʹjjeem naaʹlid. Tuâj, 
mättjummši da piârri õʹhttesuåvtummšest 
vääʹldet lokku ânnʼjõõžž pueʹrben piârri 
da piârhäämai määŋgnallšemvuõđ di 
ceâlai päʹrnnpoodd. Lââʹzztet lueǯǯjeei 
vueiʹttemvuõđid piârrjid jueʹǩǩed 
peâmmvaʹsttõõzz puärrsivuiʹm da jeeʹres 
õlddsivuiʹm maʹte maaddârpuärrsivuiʹm. 
Staaneet piârrji vaʹlljeemfrijjvuõđ riâššâd 
jeärben uʹcc päärnai håiddmõš dååma.

Vääʹldet lokku piârrji da piârhäämai 
määŋgnallšemvuõđ jeeʹresnallšem 
vuõiʹǧǧest leʹbe pannvuõiʹǧǧest 
piârrjid årra pijjum tuärjjõshäämain. 
Piârrjid årra pijjum tuärjjõõzz viiǥǥât 
ooudâs nuʹtt, što tõt väldd lokku 
pueʹrben ommǥažpoodd taaʹrbi 
lââʹssen ânnʼjõõžž pueʹrben še jeeʹres 
päʹrnnpoodd.

PiâRRi Ri ʹ JTTJeei Pi ʹRǦǦuMMuš da TuâJ di PiâRRi...

Päärnai õõldâs- da 
verddsažkõskkvuõđ

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

õõldâs- da verddsažkõskkvuõđin lij jõnn miârktõs 
nuʹtt päärnaid ǥu še vuõrâsoummuid. õõldâs 
ooumažkõskkvuõđ raʹvvje pueʹrrjieʹllem da suõjjee 
vuâsttaǩiâvvmõõžži vaikktõõzzin. Tuʹtǩǩummši 
čuõvâst jõnn vueʹzzest päärnain lie šiõǥǥ kõskkvuõđ 
puärrseez da õõldâs naʹzvaan, da tåbddlååǥǥ lie joba 
puârrnam siõmmna mõõnni iiʹjjin. šiõǥǥ kõskkvuõđid 
še maaddârpuärrsid tuärjjee vueʹzzstes päärnai 
obbvääʹldlaž šõddmõõžž.   

Pukin päärnain jie kuuitâǥ leäkku staanân pueʹr-
rjieʹllem ooudeei õõldâs- da verddsažkõskkvuõđ, da 
mäŋgg päärna vuäǯǯa leeʹd õhttu, lie hueʹneld âânnam, 

vuäǯǯa viõkkvääʹld leʹbe vaiggâd piârsõõʹjid. Vaikktõõzz 
pueʹrrjieʹllma lie miârkteei da juätkkje täujja kookkas 
pueʹttiäigga.

õhttnažvuõtt noorââtt täujja juʹn valmmšen ääʹpptab 
sââʹjest åårrai päärnaid. Jeäʹrben sâjjsažhuâlast åårrai 
leʹbe muđoi domm åålǥbeäʹlnn jälsteei päärnai õht-
tvuõđâânnmõš sij âlddsid vuäitt pääʹcced vännsen, da 
piârrji piʹrǧǧummušvaiggâdvuõđ lââʹzzte riisk päärnai 
õhttnažvuõʹtte da čorru kuâđđjummša. Päärna ǩiõččâm-
vueʹǩǩ da õõldâskõskkvuõđi kâʹddem vääžnaivuõtt päʹcce 
še kuäʹss-ne vuâmmšeǩâni väʹǯǯlõs jeäʹrdõsvueʹjjin. 

diǧitaalʼlaž pirrõs lij õinn vääžnʼjab päärna õõldâs- da 
verddsažkõskkvuõđi diõtt. õhttvuõđâânnmõš naʹzvaanid 
da âlddsid šâdd täujja interneeʹttest, da ougglõsõhttvuõđ 
vuäiʹtte raajjâd vueiʹtlviʹžžen lueǯǯjeei õõutsââʹjest 
åårrmõõžž jeeʹresnallšem vueʹjjin. Seämmast diǧitaalʼlaž 
pirrõs diõtt feʹrttai jeäʹrben kässjõõttâd ǩeeuʹsummša, 
heâmmummša da jeeʹres viõkkväldda ođđ kuånstivuiʹm, 
teʹl tõt taʹrjjad še ođđ kanaalid hääitlaž eettmõõžžid. 

Stuárráámuu uásist 
párnáin láá pyereh 
koskâvuođah 
vanhimijdis sehe 
aldaaš usteveh.

Päärna õõldâs- da verddsažkõskkvuõđi miârktõs lij 
tobddum määŋgin ooumažvuõiggâdvuõttsuåppmõõžžin 
di vuåppâmorgaani siâzztõõzzin. õM päärnai vuõiggâd-
vuõđi suåppmõõžž 9(3) artikla mieʹldd suåppmõšvaldia 
ciʹsttje jeäʹlteeʹjeʹstes leʹbe puärrseʹstes jeäʹrdõõzzâst 
jälsteei päärna vuõiggâdvuõđ ââʹnned âʹlnn persoonlaž 
kõskkvuõđid da vuõigg õhttvuõđid kuhttu puärrsivuiʹm 
mieʹrrkõõskin, peʹce jõs tõt lij päärna ouddõõzz 
vuâsttsaž.  Vuâđđlääʹjj 10 §:st ǥõs šiõtteet privattjieʹllem 
suõjâst, da šeâttmõš kätt še piârjieʹllem suõj euroopp 
ooumažvuõiggâdvuõttsuåppmõõžž 8 artikla meâldlânji.

digitaallâš piirâs 
lii ain tehálub 
párnáá alda- já 
verdikoskâvuođâi 
tááhust.

Staaneet päärna vuõiggâdvuõđ ââʹnned 
õhttvuõđ puärrsab vueʹbbživuiʹm da 
jeärrsid päärna õõldâs oummuivuiʹm 
jeeʹres jieʹllempooddin. Vääʹldet lokku 
päärna ouddõõzz mieʹldd päärnže õõldâs 
da suʹst aarǥâst huâleei vuõrâsoummuin, 
mâʹte jieʹnn, eeʹjj da maaddârpuärrsi, 
miârktõõzz.  

Viiǥǥât ooudâs plaaneeʹl tuåimid 
päärna õhttnažvuõđ cõggmõõžž 
da verddsažkõskkvuõđi ravveem 
diõtt. Tuärjjeet õhttsallâšvuõđ da 
vuârrvaikktõõzz päärna aarǥâst, 
ouddpeâmmast da škooulâst, frijjäiʹǧǧen 
da staarjõõttâmtuåimmjummšest. 

Tobdškuäʹđet digitaalʼlaž pirrõõzz 
miârktõõzz päärnai õõldâs- da 
verddsažkõskkvuõđi diõtt da 
raaveet media- da vuârrvaikktõs-
silttõõzzid še liâđǥlaž 
saakkummšest.

Päärnai frijjäiʹǧǧ da 
staarjõõzz

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Päärnast lij vuõiggâdvuõtt staani frijjäigga, siõʹrre 
da ǩirrsâʹttem åårrmõʹšše. Tät vuõiggâdvuõtt 
vuäitt teâuddjed määŋgnalla nuʹtt dååma ǥu še 
jeeʹres päärna aarǥ pirrõõzzin. Frijjääiʹjvieʹttjem 
da staarjõõttâmtuåimmjummuš lie vääžnai 
päärna verddsažkõskkvuõđin da čårrõõttmõõžž 
cõõggõõttmõʹšše. Staarjõõttâmtuåimmjummuž 
mieʹldd päärna jieʹllmest lie še jäänab vuõrâsoummid, 
ǩeäk vuäiʹtte aiccâd päärna peʹcclid. Staarjõõzz 
vieʹǩǩte päärnaid viikkâd ooudâs sij čeäʹppvuõđees 
da silttõõzzees jiiʹjjes ooddi da tuåivvji mieʹldd. 
Liikkõsnallšem jieʹllemvueʹjj da obbvääʹldlaž pueʹrrjieʹllem 

oudldõõzzid vueiʹtet tuärjjeed staarjõõzzi da frijjääiʹj 
tuåimmjummuž lââʹssen še ouddpeâmmast, škooulin 
da mättjemstroiʹttlin vueʹssen šõddeemtuâj. Frijjääiʹj 
da staarjõõttâmtuåimmjummuž õutstõõzz vieʹǩǩte še 
tuärjjeed vuässadvuõđ õhttsažkååʹddest. 

Staarjõõttâmtuåimmjummuž lij Lääʹddjânnmest 
veäʹleǩ da päärna lie aktiivlaž staarjõõtti. Staarjõõzz 
leiʹǧǧ täävtõssʼsažvuõtt da spraavdõõttâmkõskksažvuõtt 
vuäiʹtte rââššeed tõt, što staarjõõttmõõžž vuâđđan lie 
päärna da tõk vuäiʹtte raajjâd päärnže teäddõõzzid. Tät 
pueʹttemkuʹlmm âlgg jeäʹrben väʹldded lokku nuõrrân 
alttuum ǩeâšttõõttmõšnallšem šlaajin da staarjõõzzin. 
Mäŋgg päärnaž looppat staarjõõttmõõžž 12-15 âkk-
siʹžžen. Tän vueiʹtči vuäzzai vieʹltted, jõs päärnai vuäss-
advuõtt teâuddjeʹče ravvsubun da sij vuäiʹtče pueʹrben 
õõlmtõõttâd taarbeez da tuåivvjeez täin ââʹǩǩiiʹjjin, da jõs 
staarjõõzz riâššjin leʹčče jäänab teâđ murkkââʹjj rajjum 
muttsin jeäʹrben fyyslaž da tåbddjieʹllem šõddmõõžž 
vuuʹdin. Määŋg staarjõõzz palddlõsvuõtt vuäitt še leeʹd 
õhtt kuånstt vieʹltted staarjõõttmõõžžâst čåuddõõttmõš 
murkkââʹjjest da ooudeed päärna jiiʹjjes raavâsvuõđi 
kaunnmõõžž.

Staarjõõttâmvueiʹttemvuõđ vaajtâʹlle jeäʹrbi mieʹldd 
jälstempääiʹǩ, piârri vääʹrkõsvuõđ da naʹzvankruugg 
mieʹldd, jie-ǥa pukin päärnain leäkku vueiʹtlvaž staani 
staarjõõttmõʹšše da frijjääiʹj vieʹttjummša.

Päärnai staarjõõttmõš lij Lääʹddjânnmest juâk-
kjõõvvâm sosioekonoomlaž statuuzz mieʹldd, mâʹst 
seuʹrrje pueʹrrjieʹllem- da tiõrvâsvuõttjeäʹrdõõzz 



62 63PääRnai FRiJ Jäi ʹǦǦ da STaaRJõõzz

kookkas vuõrâsvuõʹtte. Puk staarjõõzz jeäʹla kaallâš, 
leâša piârri vääʹnes puåttitääʹss lij läädnai tuõʹppjed 
päärna vueiʹttemvuõđid ooddines meâldlaž staarjõõzz 
vaʹlljummša da verddsažkõskkvuõđi tuõʹllʼjummša frijjääiʹj 
tuåimmjummšest. Sosioekonoomlaž tuâǥǥaž vaaikat še 
kulttuur- da čeäppõs-staarjõõzzi vuäǯǯamvuõʹtte vueʹjjest. 
Seämmast staarjõõzzid jååttmõš sätt leeʹd määŋgin piârr-
jin vaiggâd leʹbe tõn ij vueiʹt riâššâd ni voops. škooulpeeiʹv 
õhttvuõđâst leʹbe škooul ââlda åårrai staarjõõzz hiâlpte 
tän jiiʹjjes vueʹzzstes.

Päärna vuõiggâdvuõtt siõʹrre da frijjäigga lij staanuum 
õM päärnai vuõiggâdvuõđi suåppmõõžž 31 artiklast, koon 
mieʹldd suåppmõšvaldia toʹbdde päärna vuõiggâdvuõđ 
vuâŋŋmõʹšše da frijjäigga, suu ââʹjjes meâldlaž siõrrmõʹšše 
da virksmõõvvâmtuåimmjummša di frijj vuässõõttmõʹšše 
kulttuurjieʹllma da čeäʹppvuõđid.

Párnáást lii 
vuoigâdvuotâ 
torvolâš astoááigán, 
sierâdmân já 
huáputtes oromân.

Viiǥǥât ooudâs päärnai frijjääiʹj da 
staarjõõttâmtuåimmjummuž tuåimmjeeʹji 
vaalmâšvuõđid viikkâd čõõđ päärna 
vuõiggâdvuõđid tuåimmjummšstes da 
tuärjjeet  šiõǥǥ vueʹjji ooudâsviikkmõõžž. 
Lââʹzztet staarjõõttâmtuåimmjummuž 
tuåimmjeeʹji pedagooglaž silttummuž da 
teâđ päärnai šõddmõõžžâst da ââʹǩǩpââʹjin di 
murkkââʹjj tuejjääm muttsin jeäʹrben fyyslaž 
da tåbddjieʹllem šõddmõõžž vuuʹdin.

Vääʹldet frijjääiʹj tuåimmjummšest da 
staarjõõzzin viõusõbân da čõõđ tuåimin 
lokku tõt, što tuåimmjummšest vuâđđan lie 
päärna. huõltet, što staarjõs ij leäkku pâi 
spraavdõskõskksaž leʹbe piij päärnže leigga šurr 
õõlǥtõõzzid, vuârddmõõžžid leʹbe teäddõõzzid. 
Tobdškuäʹđet čeäppõõzz vuâđđmättjummuž 
miârktõõzz vueʹssen škooultemriâššmõõžž da 
nââneet tõn nuʹtt, što tõt leʹčče õinn jäänbõõzz 
päärnže vueiʹtlvaž jeeʹresåʹrnn jânnam. Staaneet 
päärnai vueiʹttemvuõđid kuʹǩesäiggsaž 
staarjõõttmõʹšše.

Lââʹzztet päärnai pueʹrrjieʹllem nââneeʹl, što juõʹǩǩ 
päärnast lij vueiʹttemvuõtt staarjõʹsse, koon årra 
suu miõll ǩeäss da läädnai da määŋgpeällsaž frijjääiʹj 
tuåimmjummša. Lââʹzztet õõutverddsažvuõđ 
tuärjjeei da tääʹssärvvsaž di määusteʹmes da 
miõllsaž staarjõõttâmvueiʹttemvuõđid škooulpeeiʹv 
õhttvuõđâst. Tännalla raajât vueiʹtlviʹžžen tõt, 
što pukin päärnain lij vueiʹttemvuõtt määŋgaid 
staarjõõzzid. Tobdškuäʹđet liikkummuš- da 
kulttuuršõddmõõžž miârktõõzz da jiõččtäättlažtuâi da 
sieʹbrrkåʹddtuåimmjummuž rool päärnai obbvääʹldlaž 
pueʹrrjieʹllem da ouddnummuž tuärjjummšest.

Viiǥǥât ooudâs tuåimid, koin staaneet päärnai 
vuäittmõõžž, riʹjttjeei vuâŋŋmõš da frijjääiʹj.



Päärna 
vuäzzliʹžžen 
õhttsaž-
kååʹddest

Veikâ vuálá 18-ihásiist iä 
lah ave tiet tievâ pooliitliih 
vuoigâdvuođah, sij láá 
täsiárvusiih já teháliih 
siärváduv jesâneh.





70 PääRna VuäzzLiʹžžen õhTTSaž KååʹddeST

Päärnaid tillʼlõõvvi 
vaikktõõzzi 
ärvvtõõllmõš da 
päʹrnnbudjetâsttmõš

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Päärnai vuõiggâdvuõđi teâuddjummuš pääcc 
sättʼtõõǥǥvärrsiʹžžen da veeitliʹžžen, jõs siʹjjid tillʼlõõvvi 
vaikktõõzzid jeäʹt ärvvtõõlluku konsisteʹnttlânji 
šiõttõõllmõõžžâst, poliittlaž tuʹmmstõktuâjast da 
resuursi juâkkmõõžžâst.  nnʼjõžsââʹjest vaikktõõzzi 
ärvvtõõllmõõžž veeidasvuõtt vaajtââll tõn mieʹldd, 
mäʹhtt vuõiʹǧǧest päärnaid tillʼlõõvvi tuʹmmstõktuâjast 
leʹbe tuåimmjummšest lij kõõččmõš. Takainalla 
päʹrnnvaikktõõzzi ärvvtõõllmõš vuäitt pääʹcced vännsen, 
håt-i tuʹmmstõktuâjast leʹbe tuåimmjummšest leʹčče 
samai-i miârkkteei vaikktõõzz päärnai statuʹsse. 

Lääʹddjânnam nâânas kååddlaž jiiʹjjesvaaldšemvuõtt 
miârkkat, što jeeʹres kooʹddin jälsteei päärnai sââʹjj vuäitt 
leeʹd jeeʹresnallšem. Määŋgin kooʹddin leäʹt välddam 
âânnmõʹšše pueʹrr naaʹlid jeäʹrben päʹrnnvaikktõõzzi 
ärvvtõõllmõʹšše di päärnai pueʹrrjieʹllem ooudâsviik-
kmõʹšše tuʹmmstõktuâjast. Pueʹrr naaʹli õʹhttnâʹttma 
väʹlddkååʹddlânji taarbšet kuuitâǥ lââʹzz neävvaid.  

håʹt-i ooumažvaikktõõzzi ärvvtõõllmõõžž leäʹt viikkâm 
ooudâs tuʹmmstõktuâi da tuåimmjummuš vueʹssen, 
päärnaid tillʼlõõvvi vaikktõõzzi ärvvtõõllmõõžž jeäʹt 
tuejjuku systemaattlânji da veiddsânji. Päärnai vueʹzz 
budjetâsttmõõžžâst seuʹrrjet hääʹrveld. Lääʹddjânnmest 
lij rajjum tuâi päärnai pueʹrrjieʹllem indikaattori ooudâs-
viikkmõʹšše, leâša teâttvuâđast lie vääʹn jeäʹrben õõut-
verddsažvuõttǩiõččâmvueʹjjest. Päärnai pueʹrrjieʹllem 
kuõskki teâttnoorrmõõžž reäiʹj di teâđ määŋgvaaldâsm 
da ääiʹjpoddsaž äukkummuš vääʹnnvuõđ rââššee 
päärnaid kuõskki tuʹmmstõktuâi vaaikteeivuõđ da 
mieʹrrmeâldlažvuõđ. 

õM päärnai vuõiggâdvuõđi suåppmõõžž 3 artikla 
mieʹldd pukin päärnaid kuõskki veʹrǧǧneʹǩǩtuåimmjum-
mšest âlgg vuõss-sââʹjest väʹldded lokku päärna ouddõs. 
Päärna lie oʹdinakai ooumažjoukk, kååʹtt tät õõlǥtõs 
kuõškk. Päʹrnnvaikktõõzzi ärvvtõõllmõš da päʹrnnbud-
jetâsttmõš lie kõskksaž tuâjjneävv päärnai ouddõõzz 
vuõss-sâjjsažvuõđ raʹvvjummša di Lääʹddjânnam  vuâđđ- 
da ooumažvuõiggâdvuõttõõlǥtõõzzi tiuʹddepiijjmõõžž 
seuʹrrjem diõtt.

Päärnaid da piârrjid tillʼlõõvvi 
vaikktõõzzi ärvvtõõllmõš vääʹldet 
systtemaatnallšem vueʹssen tuʹmmstõktuâi 
da tuåimmjemvueʹjj vaaldâšm pukin 
taaʹzzin, da tõid tuärjjeet päʹrnnvaikktõõzzi 
ärvvtõõllâm âânnmavälddummšest da 
čõõđtummšest. Tät lij samai vääžnai 
kooʹddid. Vaikktõõzzärvvtõõllmõõžži siiskâž 
da miârktõs õhttlõõvât tuʹmmstõõǥǥi 
vuâđđõõttmõõžžin. Vaikktõõzzi ärvvtõõllmõš 
vuällââʹttet še täällarvvlõstuʹmmstõõǥǥi 
valmštõõllmõʹšše da seuʹrrjummša. 



Päʹrnnvaikktõõzzi 
ärvvtõõllmõõžž da 
päʹrnnbudjetâsttmõõžž 
kuõskki 
mõõntõõllmõõžžid da 
silttummšid viiǥǥât 
ooudâs pâʹjjel halltõspõõʹji 
veiddsânji.

Päärnaid kuõskki teâđ noorât 
konsisteʹnttlânji da teâđ noorrmõõžžâst 
åårrai reäiʹj ooʒʒât da čiõutât. Teâđ 
âânnmõõžž da analysâsttmõõžž viiǥǥât 
ooudâs konsisteʹnttlânji. Teâđ äuʹǩǩeet 
tuʹmmstõktuâjast da tuåimmjummšest.

73PääRnaid TiLLʼLõõVVi VaiKKTõõzzi äRVVTõõLLMõš...

Päärnai 
vuõiggâdvuõtt 
kollʼjed da vuäǯǯad 
teâđ

ÂNNʼJÕŽSÂ ÂʹJ J DA 
OOUMAŽVUÕIGGÂDVUÕTTVUÂĐĐ

Päärna vuõiggâdvuõtt vuässadvuõʹtte lij vääžnai vuâđđ- 
da ooumažvuõiggâdvuõtt. håʹt-i vueʹlnn 18-âkksain 
jeäʹla ââʹǩǩes diõtt tiudd poliittlaž vuõiggâdvuõđ, sij 
lie tääʹssärvvsa da vääžnai õhttsažkååʹdd vuäzzla. 
Päärnai vuässadvuõtt da tõn tuärjjeei demokratia- 
da ooumažvuõiggâdvuõttšõddmõš lie vääžnai 
päärnai ouddnummšest da šõddmõõžžâst aktiivlaž 
meerlažvuõʹtte da tiuddmeärrsaž õhttsažkååddlaž 
tuåimmjeeivuõʹtte. 

Päärnai vueiʹttemvuõđ leeʹd vuäzzliʹžžen, kollʼjed, 
vuäǯǯad teâđ da tuåimmjed aktiivlaž da siltteei 
õhttsažkååʹdd vuäzzliʹžžen âlgg staaneed veiddsânji da 

ââʹǩǩtääʹss meâldlânji. Tän poodd päärnai vuässadvuõtt 
da kuullmõš lie veeitlõs jie-ǥa tiõuddu pukin päärnaid 
kuõskki tuʹmmstõktuâjast. Probleeʹmmen lij še tõt, što 
vueʹss päärnain päʹcce tääuʹjeʹld hoʹhssjeǩâni da kuulǩâni. 
Vuässadvuõđ väjja teâuddjummuš sätt jååʹđted nårrjeei 
čorru pääccmõʹšše, mii hieʹlǩeld rââžžad õhttsažkååddlaž 
tuʹmmstõktuâi da tuåimmjummuž ǩeâllʼjemvuõđ. 

õM päärnai vuõiggâdvuõđi suåppmõõžž 12(1) 
artikla mieʹldd suåppmõšvaldia staanee päärnže, kååʹtt 
silttâd raajjâd jiiʹjjes vuäinlmid, vuõiggâdvuõđ friijâld 
čuäʹjted täid vuäinlmeez pukin päärna kuõskki aaʹššin. 
Päärna vuäinlmid âlgg väʹldded lokku päärna ââʹjj da 
šõddeemtääʹzz meâldlânji. Vuâđđlääʹjj 6.3 §:st peäʹlstes 
mieʹrreet, što päärnaid âlgg ciʹsttjed tääʹssärvvseʹld 
persoonin, da seeʹst feʹrttai vuäǯǯad vaikkted jiijjâs 
kuõskki aaʹššid suu šõddmõõžž vaʹstteeinalla. Päärna 
vuõiggâdvuõtt kollʼjummša da teâđ vuäǯǯmõʹšše lij 
staanuum še jeeʹres ooumažvuõiggâdvuõttsuåp-
pmõõžžin, mâʹte õM lääʹmes oummui vuõiggâdvuõđid 
kuõskki õõlmâs-suåppmõõžžâst di euroopp suåvtõõzz 
minoriteʹttraammõõlmâs-suåppmõõžžâst.

PääRna VuäzzLiʹžžen õhTTSaž KååʹddeST

Päärna vuässadvuõtt, vuõiggâdvuõtt 
kollʼjed da teâđ vuäǯǯmõš vääʹldet 
lokku systemaattlânji päärnaid juʹn-a 
vuõiʹǧǧest leʹbe pannvuõiʹǧǧest 
kuõskki tuʹmmstõktuâjast da 
tuåimmjummšest. Päärnai vuäinlmi 
siiskâž da miârktõs õhttlõõvât 
tuʹmmstõõǥǥi vuâđđõõttmõõžžin. 

Nââneet, što pukin 
päärnaivuiʹm tuåimmjeei 
vuõrâsoummuin lij 
riʹjttjeei fiʹttjõs da silttõs 
päärnai vuässadvuõđ 
da tuåimmjeeivuõđ 
tuärjjummšest.

Päärna vuässadvuõđ, vuõiggâdvuõđ 
kollʼjed da teâttvuäǯǯmõõžž pueʹreet 
õuʹddlest rââstvaaldšemvuõđlaž 
reâuggmõõžžin da raʹvvjeeʹl šiõǥǥ naaʹlid 
vueʹzzin rajjõõzzid di päärnai aarǥ. 
Reâuggmõõžžâst vääʹldet lokku jeäʹrben 
tõk päärna, ǩeäi vuäinalm päʹcce tän 
poodd uuʹccab vuâmmšummša.

Pärnistrategia 
siskáldâsah kyeskih 
puoh siärvádâhlâš 
elimân.

Strategia 
tiuʹddepiijjmõš

Strategia da 
tiuʹddepiijjmõšplaan

Strategiaaʹje vuâđđõõvvi tuâj âlgg kueʹdded kookkâs 
da leeʹd veiddsânji vaikkteei. Meerlaž päʹrnnstrategia 
tiuʹddepiijjmõš õõlǥat strategia njââđđmõõžž juʹn 
leäʹmmen leʹddi tuʹmmstõktuâjain da tuåimmjummuž 
rajjõõzzin. Strategia âlgg jäälõõttâd luândlaž vueʹssen 
ouddâl puki valdia, vuʹvddvaaldâšm da kooʹddi 
tuåimmjummuž. Päʹrnnstrategia siiskâž kuõskte puk 
õhttsažkååddlaž jieʹllem da tõn tiuʹddepiijjmõõžžâst 
âlgg väʹldded lokku veiddsânji õhttsažkååʹdd jeeʹres 
tuåimmjeeʹjid.

Meerlaž päʹrnnstrategia lij meinnum stuʹvrrjed 
halltõspõõʹjin raajjâmnalla åårrai tiuʹddepiijjmõšplaan. 
Tiuʹddepiijjmõšplaan valmštõõlât jeeʹres vaaldšemvuuʹ-
did käʹtteei veʹrǧǧtuâjjan da priimât valdiasååbbar takai-
såbbrest. Tiuʹddepiijjmõšplaanâst õhttlõõvât tääʹrǩben, 
måkkmin tuåimmjummšin strateegla jurddjid ooudeet 
juõʹǩǩ halltõspââʹjest. Meerlaž päʹrnnstrategia âlgg tuärjj-
eed juõʹǩǩ halltõõzz tiuʹddepiijjmõšplaan da tõõzz õhtteei 
parlamentaarlaž õhttsažtuâj da nââneed õhttsažtuâj 
da silttummuž koordinâsttmõõžž veʹrǧǧneeʹǩǩivuiʹm da 
jeeʹres õhttsažkååʹdd vuuʹdid eʹtǩǩeei äʹšštobddjivuiʹm

Päʹrnnstrategia juõʹǩǩ tiuʹddepiijjmõšplaan raajjmõš, 
čõõđtummuš da seuʹrrjummuš âlgg čõõnnâd tääʹrǩeld 
vaʹlljuum indikaattorivuiʹm, koin seuʹrrjet vuõššân 
strategiast rajjum linnjõõzzi da nuuʹbb beäʹlnn tõid 
halltõspõõʹjin tiuddeei tuåimmjummši vaikktemvuõđid. 
Tiuʹddepiijjmõõžž ouddnummuž âlgg še seuʹrrjed 
mieʹrrkõõskin da juõʹǩǩ halltõspââʹjj tiuʹddepiijjmõõžž 
vaikktemvuõđâst âlgg tueʹjjeed seeʹlv.

Strategia tiuʹddepiijjmõõžž âlgg vuâđđeed riʹjttjeei 
tiõttu da täävtõsnallšem päärna vuõiggâdvuõđi 
ooudâsviikkmõʹšše mottjeei jeällmõõžžin. õM päärnai 
vuõiggâdvuõđi komitea lij teäʹddääm konsisteʹnttlânji 
teâttnoorrmõõžž da päʹrnnvaikktõõzzi ärvvtõõllâm di 
päʹrnnbudjetâsttmõõžž miârkktõõzz seämmanalla ǥu 
päärna vuõiggâdvuõđid kuõskki tuåimmjemprograammi 
koordinâsttmõõžž. Tõk lie tääʹrǩes vueʹss päʹrnnstrategia 
da tõn tiuʹddepiijjmõõžž. Seämmast âlgg raajjâd kuåns-
tid, koin päʹrnnstrategia vuäitt pukin pueʹrmõsân tuärjj-
eed Lääʹddjânnam suåppmõšõõlǥtõõzzi teâuddjummuž 
päärna vuõiggâdvuõđi mieʹrräiggsažraportâsttmõõžžâst

Strategia vaikkteei tiuʹddepiijjmõš õõlǥat dovoʹlna 
resuursid da silttummuž. Tiuʹddepiijjmõõžž âlgg leeʹd 
rââstvaaldâšmnallšem da tõõzz âlgg vuässâʹtted 
veiddsânji õhttsažkååʹdd jeeʹres tuåimmjeeʹjid, meer-
lažõhttsažkååʹdd da jeeʹres âkksaid da jeeʹres narod-
jooukid kollʼjeei päärnaid da vuõrâsoummid. 

Vaikkteei tiuʹddepiijjmõš õõlǥat põõšši rajjõõzzid 
da strategiatuâj õõldâs čõõnnmõõžž valdiavaaldšmin, 
vuʹvddvaaldšmin da kooʹddi strateeglaž plaanummšin 
da tuʹmmstõktuâjain. Rajjõõzzi ooudâsviikkmõõžžâst 
âlgg väʹldded lokku jeeʹres päärnai vuõiggâdvuõđid 
ooudeei tuåimmjeeʹji mâʹte päärnaiäʹššväʹlddneeʹǩǩ 
da eeʹttiǩkååʹdd vuõiggâdvuõttäʹššoummu tuâjaid.  
õM päärnai vuõiggâdvuõđi suåppmõõžž õõlǥtõõzzi 
čõõđtummuš taarbaš kõskkuum, konsisteʹntt da põõšši 
päʹrnnstrategia koordinâsttmõõžž da seuʹrrjummuž di 
riʹjttjeei tuåimmjemväʹlddvuõđid.





Publication design: 
anni Tolvanen / ellun Kanat 
 
illustrations: 
Veera Kesänen / ellun Kanat 
 
Typefaces:  
noto Sans Regular & Bold





STRaTegia TiuʹddePiiJ JMõš

iSBn 978-952-00-9875-9 (pdf)
iSBn 978-952-00-9871-1 (painettu)


	Strategia vuäʹnkânji
	Kõskksaž jurddi
	Strategia vuõiggâdvuõđlaž da õhttsažkååddlaž vuâđđ

	Puki päärnai Lääʹddjânnam
	Vision päärnai vuõiggâdvuõđid ciʹsttjeei Lääʹddjânnam
	Čårstummuž da jeeʹresäärvʼvuõđ vuâsttatuâsttmõš
	Rännʼjeei sââʹjest åårrai päärnai vuõiggâdvuõđi staanummuš
	Päärnai sueʹjjlummuš viõkkvääʹldest

	Puârastvââjjai da siltteei päärna
	Päärnai da piârrji sosiaal- da tiõrvâsvuõttkääzzkõõzz
	Ouddpeâmm da škooultõs
	Piârri riʹjttjeei piʹrǧǧummuš da tuâj di piârri õʹhttesuåvtummuš
	Päärnai õõldâs- da verddsažkõskkvuõđ
	Päärnai frijjäiʹǧǧ da staarjõõzz

	Päärna vuäzzliʹžžen õhttsažkååʹddest
	Päärnaid tillʼlõõvvi vaikktõõzzi ärvvtõõllmõš da päʹrnnbudjetâsttmõš
	Päärnai vuõiggâdvuõtt kollʼjed da vuäǯǯad teâđ

	Strategia tiuʹddepiijjmõš
	Strategia da tiuʹddepiijjmõšplaan




